
Numri i lëndës: 2022:204603 

Datë: 16.11.2023 

Numri i dokumentit:     04931529 

 

PPP.nr.195/2017 

GJYKATA THEMELORE GJAKOVË – DEGA NË MALISHEVË, Depertamenti i 

Përgjithshëm/divizionin civil – përmbarimor, gjyqtari Nehat Qelaj, me bashkëpunëtor 

profesional Samir Morina, në çështjen juridike përmbarimore të përmbaruesit privat Y.K nga 

Malisheva, sipas propozimit për shqiptimin e gjobës në të holla, ndaj debitorit B.M nga 

Malisheva, më datë 19.05.2017, në shumën prej 14,050.00 €uro, jashtë seancës gjyqësore, më 

datë 14.11.2023, merr këtë: 

 

A K T V E N D I M 

 

REFUZOHET propozimi i përmbaruesit privat Y.K nga Malisheva, kundër debitorit B.M 

nga Malisheva, për shqiptimin e gjobës në të holla në shumën prej 14,050.00 €uro, për shkak të 

përfundimit të procedurës përmbarimore nga vetë përmbaruesi. 

 

A r s y e t i m 

 

Përmbaruesit privat Y.K nga Malisheva, sipas propozimit për shqiptimin e gjobës në të 

holla në shumën prej 14,050.00 €uro më datë 19.05.2017, ndaj debitorit B.M nga Malisheva, për 

shkak se debitori fare nuk ka treguar vullnet e as arsyetim me shkrim pse nuk e përmbush borxhin 

në tërësi në lëndën përmbarimore me shenjën P.nr. 95/2017, e cila ka qenë duke u zhvilluar tek 

i njëjti përmbarues. 

 Gjykata gjatë shqyrtimit të shkresave të lëndës ka vërejtur parashtresën e kreditorit K..., 

të përfaqësuesit të autorizuar av. Albert Islami nga Prishtina, të dërguar tek përmbaruesi privat 

Y.K në Malishevë, me nr. proto: 419/18, i datës 01.10.2018, ndërsa e njëjta në ketë gjykatë është 

pranuar më datë 06.11.2023, me anë të së cilës tërhiqet nga propozimi për përmbarim, për shkak 

se është përmbushur shuma e kredisë më datë 27.09.2018, andaj edhe është tërhequr propozimi 

për përmbarim ndaj debitorit B.M nga Malisheva, në kuptim të dispozitave të nenit 42 par. 1 të 

LPP-së. 

 Gjithashtu ekziston urdhëri për përfundimin e procedurës përmbarimore P.nr. 95/2017, i 

datës 27.09.2018, të cilin e ka lëshuar vetë përmbaruesi privat Y.K nga Malisheva, me anë të së 

cilit është vërtetuar se debitorit B.M nga Malisheva, ka përmbushur në tërësi borxhin ndaj 

kreditorit K..., në shumën prej 31,000.00 €uro, si dhe shpenzimet e përmbarimit. 

 Gjykata, pas shqyrtimit të propozimit për shqiptimin e gjobës në të holla, parashtresës 

për tërheqjen e propozimit si dhe urdhërit për përfundimin e procedurës përmbarimor si dhe duke 

iu referuar dispozitave të nenit 42 par. 2, nenit 66 par. 2 dhe par. 4 të Ligji nr. 04/L- 139 për 

Procedurën  Përmbarimore si dhe plotësim ndryshimet e tij, (në tekstin e mëtejmë: “LPP”), ka 

ardhë në përfundim se propozimi për shqiptimin e gjobës në të holla refuzohet pasi që në ketë 

rast është përfunduar procedura përmbarimore. 

 Gjykata me rastin e vendosjes mori për bazë nenin 42 par. 2 të Ligjit nr. 04/L-139 për 

Procedurën Përmbarimore (LPP), ku përcaktohet se: “Në rast të tërheqjes së propozimit për 

përmbarim organi përmbarues e përfundon përmbarimin në tërësi apo pjesërisht, varësisht nga 

ajo se a është tërhequr ai në tërësi apo vetëm pjesërisht”, si dhe parashtresën e kreditorit K..., të 

përfaqësuesit të autorizuar av. Albert Islami nga Prishtina, të dërguar tek përmbaruesi privat Y.K 

në Malishevë, me nr. proto: 419/18, i datës 01.10.2018, ndërsa e njëjta në ketë gjykatë është 

pranuar më datë 06.11.2023, me anë të së cilës tërhiqet nga propozimi për përmbarim, për shkak 

se është përmbushur shuma e kredisë më datë 27.09.2018, dhe është tërhequr propozimi për 

përmbarim ndaj debitorit B.M nga Malisheva, në ketë rast i ka humbur kuptimi i propozimit për 

shqiptimin e gjobës ndaj debitorit, pasi që është përmbushur detyrimi në tërësi si dhe shpenzimet 

e procedurës. 

 Për gjykatën rëndësi të veçantë kishte edhe urdhëri për përfundimin e procedurës 

përmbarimore P.nr. 95/2017, i datës 27.09.2018, të cilin e ka lëshuar vetë përmbaruesi privat 

Y.K nga Malisheva, me anë të së cilit është vërtetuar se debitorit B.M nga Malisheva, ka 

përmbushur në tërësi borxhin ndaj kreditorit K..., në shumën prej 31,000.00 €uro, si dhe 

shpenzimet e përmbarimit, pasi që kjo është paraparë në Ligjit nr. 03/L-006 për Procedurën 

Kontestimore (LPK), përkatësisht në neni 66 par. 2 de par. 4 i cili përcakton se: “par. 2 

Përmbarimi do të përfundohet sipas detyrës zyrtare edhe kur në pajtim me dispozitat ligjore me 

të cilat rregullohen marrëdhëniet detyrimore, personi i tretë e përmbushë obligimin në dobi të 

kreditorit në vend të debitorit, si dhe par. 4. Pas përmbushjes se kredisë se kreditorit nxirret 

vendimi për përfundimin e procedurës përmbarimore”, gjë që në ketër rast është përmbushur në 

tersi qëllimi i kësaj dispozite ligjore dhe pas përfundimit të procedurës për shkak të përmbushjes 

së detyrimit si dhe tërheqjes nga ana e kreditorit, është vendosur si në dispozitiv të këtij 

aktvendimi. 

 Nga sa u tha më lart, e konform dispozitave ligjore të parapara me nenin nenit 42 par. 2, 

nenit 66 par. 2 dhe par. 4 të Ligji nr. 04/L- 139 për Procedurën  Përmbarimore si dhe plotësim 

ndryshimet e tij, (në tekstin e mëtejmë: “LPP”), u vendos si në dispozitiv të këtij aktvendimi. 

GJYKATA THEMELORE GJAKOVË – DEGA MALISHEVË, 

Depertamenti i Përgjithshëm/Divizionin civil – përmbarimor, 

PPP.nr. 195/2017, më datë 16.11.2023. 

 

Gj y q t a r i  

Nehat Qelaj 

 

 

 

UDHËZIM JURIDIK: Kundër këtij aktvendimi pala e pakënaqur ka të drejtë ankese në 

Gjykatën e Apelit në Prishtinë, në afat prej shtatë (7) ditësh nga dita e pranimit të aktvendimit, 

përmes gjykatës së shkallës së parë, në ekzemplar të mjaftueshëm për palët dhe gjykatën. 


